Олтиариқ туманини коррупциядан ҳоли худудга айлантириш юзасидан амалга оширилган ишлар тўғрисида
МАЪЛУМОТНОМА

Олтиариқ туманини коррупциядан ҳоли худудга айлантириш юзасидан тасдиқланган йўл харитаси ижросини таъминлаш натижасида туманда бир қатор ижобий ўзгаришлар қайд этилди. Жумладан, йўл харитасининг 1-банди (Коррупцияга қарши курашиш мавзусида видео, босма, электрон материаллар тайёрлаш) ижроси таъминлаш натижасида Аҳолининг ҳуқуқий онги ва ҳуқуқий маданияти юксалишига эришилди. Халқ депутатлари туман Кенгаши депутатлари томонидан босма ва электрон нашрлар эълон қилинган мақолаларда коррупциянинг оқибатлари ҳамдан коррупцияга қарши кураш соҳасида олиб борилаётган ишлар тўлиқ акс эттирилди. Мақолалар туман ҳокимлиги расмий веб сайтларида телеграм ижтимоий тармоқларида 10 мингдан ортиқ аъозлари бўлган каналларга жойлаштирилди. 


Йўл харитасининг 2-банди (Туманда ёшлар ўртасида коррупцияни олдини олишга доир ташкилий ва амалий чора-тадбирларни амалга ошириш) ижросини таъмилаш натижасида ёшлар ўртасида коррупцияга қарши иммунитет шаклланди. Ҳамкор ташкилотлар билан ўтказилган “Коррупцияга қарши энг яхши инновацион ғоя", "Ҳалоллик менинг танловим" ва "Қонун билимдонлари" каби танловларда 400 дан ортиқ ёшлар иштирок этди.
Йўл харитасининг 3-банди (Коррупция хавф-хатарларини чуқур таҳлил қилиш асосида, аҳолининг кенг қатламларини ушбу иллат ва унинг оқибатларидан хабардор қилиш мақсадида ҳуқуқий тарғибот материалларини тайёрлаш) ижросини таъминлаш натижасида Адлия бошқармаси томонидан тайёрланган 14 ҳилдаги коррупцияга қарши курашишга доир маъруза матнлари, слайдлар, инфографикалар ва бошқа инновацион ахборот-тарғибот материаллари давлат идоралари ва ташкилотларига фойдаланиш учун тарқатилди. Давлат ташкилотлари ходимларининг сиёсий ва ҳуқуқий маданияти оширилишига эришилди. 

Йўл харитасининг 4-банди (Давлат органлари биносига ва камида 10 та аҳоли гавжум жойларга тарғибот баннерларини ўрнатиш) ижросини таминланиши натижасида тумандаги аҳоли гавжум жойларга коррупцияга қарши курашиши мазмунидаги шиорлар ва кўргазмали воситалар ўрнатилди. Аҳоли орасида коррупцияга қарши муросасизлик кайфияти уйғонишига ҳамда биргаликда курашиш лозимлиги уқтирилишига эришилди. 

Ортиқча ҳашамат ва дабдабабозлик ва исрофгарчиликка йўл қўймасликка қаратилган кенг кўламли тарғибот тадбирларини амалга оширилиши (йўл харитасининг 5-банди) натижасида ортиқча исрофгарчиликлар олди олинди. Аҳоли орасида ихчам ва иқтисод қилинадиган тўй ва маросимлар сони кўпайди. 
Коррупция ҳолатлари бўйича ҳуқуқни муҳофаза қилиш органларини хабардор қилиш имкониятларини яратиш ва уларни тарғиб қилиш (6-банд) натижасида аҳолига ўн беш мингта флаейрлар тарқатилди, ишонч телефонлари ижтимоий тармоқларда кўп бора эълон қилинди. Аҳоли орасида пора билан боғлиқ жиноятларга дуч келган холларда қаерга мурожаат қилиш лозимлиги ҳақида кўникма пайдо бўлди.

Олтиариқ туманида ҳафтанинг ҳар жума куни “Коррупцияга қарши курашиш куни” этиб белгиланди ва ушбу кун мобайнида ижтимоий тармоқдаги блоггерлар томонидан соҳага оид материаллар мунтазам жойлаб борилди. Туман Адлия бўлими томонидан маҳалаларга давра суҳбатлари, ташкилотларда семинарлар ўтказилди. Ўтказилган семинар ва тадбирларда 6000 минга яқин аҳоли қамраб олинди. Ижтимоий тармоқларда тарғиб қилинган материаллар14 минг аҳоли томонидан кўрилди. Бунинг натижаси ўлароқ, аҳолининг ҳуқуқий онги юксалишига эришилди.

Тумандаги ҳуқуқни мухофаза қилувчи органлари томонидан Коррупция билан боғлиқ мурожаатлар, маъмурий ва жиноят ишларини умумлаштириш. Умумлаштириш натижаларини таҳлил қилиш орқали коррупцияга оид ҳуқуқбузарликлар содир этилишининг тизимли сабаб ва омилларини аниқлаш, бартараф этиш тизими жорий этилди. Натижада 2025 йилнинг май, июнь ва июль ойларида эхтимолий коррупцион холатлар олди олинди. 
Халқ депутатлари Олтиариқ туман Кенгашининг 2025 йилда ўтказилган барча сессиялари онлайн тарзда фейсбук ижтимоий тармоғида очиқ ва тўғридан тўғри узатилди. Натижада халқ ўзлари томонидан сайланган депутатларнинг фаоллиги ва худудларидаги мавжуд муаммоларни бартараф этиш юзасидан амалга ошираётган ишлари билан тўғридан тўғри хабардор бўлиш имконияти яратилди. Туман аҳолисида вакиллик органига бўлган хурмат ва дунё қараш шаклланилишига эришилди. 

Олтиариқ туман ҳокимлигининг расмий веб-сайтида алоҳида “Коррупцияга қарши кураш” бўлими яратилди. Натижада туман аҳолиси ва кенг жамоатчилик томонидан юртимизда коррупцияга қарши кураш соҳасида амалга оширилаётган ишлар билан танишиш ҳамда давлат харидлари, бюджет маълумотлари ҳақида тўлиқ маълумотга эга бўлиш имконияти яратилди. 
Давлат ташкилотларида мавжуд бўш иш ўринлари ва ишга кириш бўйича аниқ талабларни туман ҳокимлиги расмий сайтида доимий эълон қилиб бориш тизими йўлга қўйилди. Энди ҳар бир иш изловчи тумандаги бўш иш ўринлари ҳақида тўғридан тўғри маълумотларга эга бўлиш имконияти яратилди. 

Тумандаги жами 46 та умумтаълим мактабларида 5 йилдан ортиқ фаолият юритиб келаётган 29 нафар раҳбар ходимлар бошқа мактабларга ротация қилинди.

Шунингдек, туман мактабгача ва мактаб таълими бўлими тасарруфидаги 44 та ДМТТ директорларининг 25 нафари ротация қилинди. Натижада мактаб ва мактабгача таълим тизимида катта тажрибага эга бўлган рахбарларнинг ўзлари худудида эришган ижобий натижаларини бошқа худудларда қўллаш имконияти яратилди. Бунга яққол мисол тариқасида тумандаги 6-умумтаълим мактабида янги сайланган директор ва аҳоли билан илиқ муносабат шаклланди. Аҳоли томонидан ҳомийлик ва ҳашар йўли билан мактабни таъмирлаш ишлари амалга оширилди.
Туманда соғлиқни сақлаш, мактабгача ва мактаб таълими, кадастр ва қурилиш тузилмаларига ишга қабул қилишнинг очиқ ва шаффоф механизмларини жорий этилди. Олтиариқ туман тиббиёт бирлашмаси ва туман Мактабгача ва мактаб таълими бўлимининг барча ходимлари vacancy.argos.uz электрон платформаси орқали очиқ танлов асосида ишга қабул қилиш тизими жорий этилди. Натижада ишга қабул қилишдаги маиший коррупциялар олди олинди.
Олтиариқ туманида онлайн хизматлар сони кўпайтирилди. Натижада аҳоли муаммоларини инсон омилисиз уйдан сиқмаган ҳолда ҳал этилишига эришилди. 

Туман прокуратураси ва иқтисодий жиноятларга қарши кураш депортаменти, туман Адлия бўлими ҳамда туман Молия ва иқтисодиёт бўлимлари ҳамкорлигида Туман Тиббиёт бирлашмаси ҳамда мактабгача ва мактаб таълим муассасаларида бюджет маблағларининг мақсадли сарфланиши юзасидан ўрганишлар ўтказилди. Натижада бюджет маблағларининг талон тарож қилиниши олди олинди. 

Ахборот хизмати мавжуд бўлмаган ҳудуддаги 34 та ташкилот, муассаса ва корхоналари штат бирлиги доирасида ахборот хизмати фаолияти йўлга қўйилди. Натижада телеграм ижтимоий тармоғида ҳар бир ташкилотнинг телеграм каналлари фаолияти йўлга қўйилди. Айниқса коммунал соҳалар (газ, электр,сув) каналларида тизимдаги таъмирлаш ишларининг муддатлари, қонунчиликдаги ўзгаришлар жойлаб борилиши таъминланди. Натижада аҳолининг сабабсиз этирозлари сони ва мурожаатлари сони кескин камайишига эрилишди.

Бир сўз билан айтганда Олтиариқ туманини коррупциядан ҳоли худудга айлантириш юзасидан тасдиқлан йўл харитаси ижросини таъминлаш жараёнида туманда бирорта коррупция билан боғлиқ жиноятлар қайд этилмади. Мавжуд имкониятлар ва ресурсларни ишга солиш натижасида эхтимолий коррупцион жиноятлар олди олинди ва аҳолининг давлат идораларига нисбатан ишончи ортишига эришилди.  

